
Пры ўсіх відавочных дасягненнях айчыннай гуманістыкі ў накірунку 

―збірання‖ у суцэльную плынь гісторыі прававой і палітычнай думкі Беларусі 

(напрыклад, даследаванне В.Ф. Шалькевіча) можна ўпэўнена сцвярджаць, што 

зробленае, на жаль, толькі часткова застаецца запатрабаваным студэнцтвам. 

Падаўляючая большасць навучэнцаў вышэйшых навучальных установаў 

атрымлівае магчымасць дакрануцца да ―мудрасці‖ нашых продкаў амаль 

выключна ў межах ―Паліталогіі‖. Але нельга сказаць, што і гэта знаѐмства 

выглядае паўнавартасным.  

Па-першае, з прычыны абмежавання самога курса палітычнай навукі 

максімум да 18 гадзін на гісторыю палітычнай думкі проста не хапае часу, хаця 

логіка выкладання любой дысцыпліны патрабуе абавязковага агляду гісторыі 

навукі, нават дзеля таго, каб зразумець, што навуковая дзейнасць – гэта 

няспынны працэс, а сучаснасць – толькі прыступка на шляху ў будучыню. 

Такое становішча фактычна прымушае выкладчыкаў звяртаць увагу на 

найбольш важкія дасягненні ў гісторыі палітычнай думкі: чым не ахвяруеш 

дзеля большай увагі да прац Платона альбо Міколы Макіавелі? Натуральным 

вынікам увагі да класікаў звычайна становяцца айчынныя аўтары, на 

грунтоўны разбор творчасці якіх проста не стае часу. 

Па-другое, далѐка не ўсе зацверджаныя Міністэрствам адукацыі Рэспублікі 

Беларусь падручнікі нават згадваюць пра тое, што існуе ―гісторыя 

палітычнай думкі Беларусі‖. Такі падыход, па меншай меры, выглядае 

дзіўным. Асновы ведаў у галіне палітычнай навукі пакліканы дапамагчы 

фарміраванню грамадзянскай свядомасці і лаяльнасці беларусаў адносна сваѐй 

дзяржавы. Але што можна сфарміраваць толькі праз аднабаковы паказ 

эвалюцыі чужога мыслення? Несумненна, многае, але гэта падобна да 

свядомай адмовы ад самарэфлексіі. Больш таго, узнікае нязручная думка 

адносна магчымай другаснасці айчынных мысляроў, што не адпавядае 

рэчаіснасці. Тысячагадовая гісторыя дзяржаўнасці на беларускіх землях сама 

па сабе з‘яўляецца доказам развіцця палітычнай думкі.  

Між тым вывучэнне айчыннай палітычнай думкі – гэта надзейны падмурак 

для атаясамлення грамадзяніна з мінулым і сучаснасцю сваѐй Айчыны. Працы 

нашых папярэднікаў з‘яўляюцца доказам засваення нашай культурай лепшых 

дасягненняў антычнай і ўвогуле сусветнай палітычнай думкі. Прыкладам такой 

рэцэпцыі з‘яўляецца творчасць Андрэя Волана (каля 1531-1610 гг.), 

знакамітага тэолага, палітычнага пісьменніка, аднаго з галоўных ідэолагаў 

кальвінізма ў Вялікім Княстве Літоўскім. Яго творы, напісаныя па-лацінску, 

былі вядомыя і ахвотна перавыдаваліся па ўсѐй Еўропе. Да найбольш 

папулярных на Беларусі належаў трактат ―De libertate politica sive civili‖ (1572 

г.). Праз гэты твор, па-беларуску ѐн называецца ―Пра палітычную, альбо 

грамадзянскую свабоду”, можна не толькі пазнаѐміцца з палітычнай дактрынай 

Андрэя Волана, але і з колам падставовых ідэяў тых аўтараў, якія яго натхнялі. 

Чые імѐны згадвае мысляр? Найбольшым аўтарытэтам ў яго карыстаюцца 

творцы эпохі антычнасці – Платон, Арыстоцель, Цыцэрон, Лівій, Салюсцій. 

Інтэрпрэтацыя і прыстасаванне іх думак да сваіх развагаў адносна сутнасці 

свабоды, ўлады, права, справядлівасці, уласнасці з‘яўляецца падмуркам 

метадалогіі Волана. Для яго старажытныя аўтары былі тым апірышчам, якое 

дазваляла больш зразумець свой час і выпрацаваць рэкамендацыі па 

ўдасканаленні сучаснага яму грамадства. Абмінаючы такія творы, мы свядома 

збядняем гарызонты мыслення нашага студэнцтва адносна айчыннай 

інтэлектуальнай спадчыны.  

Карысць любых ведаў напрамую залежыць ад яе практычнай значнасці для 

чалавека. Вывучэнне палітычнай навукі ў ВНУ слушна абумоўлена 

запатрабаваннем у беларускай дзяржаве носьбітаў грамадзянскай свядомасці, 

арыентаваных на каштоўнасці беларускага грамадства, у тым ліку на 

ўнікальны беларускі досвед асэнсавання палітычнага жыцця.  

Само название статьи уже несколько настораживает: возможно ли, чтобы 

ученики начальной школы могли проводить какую-то исследовательскую 

работу. Первоначально и я, как отец, а в данном случае и соавтор статьи, 

ученика 3 класса только рассмеялся. Но упорство сына в поисках необходимой 

информации к теме будущей работы (поиск в Интернете, посещение музея, 

изучение литературы, в ходе которого он постоянно задавал вопросы в 

отношении различных противоречащих фактов, приводившихся в данных 

источниках), заставили меня по иному посмотреть на вещи. Ведь тоже самое 

делаю и я, только подтверждающие теоретические выкладки факты нахожу в 

архиве. К тому же выбранная учеником 3 класса тема «Память о герое» имеет 

явное не приходящее воспитательное воздействие на подрастающее поколение. 

Побудительным же мотивом для ученика 3 класса являлось, как и у любого 

исследователя, стремление к знанию: почему гимназия, в которой он учится, 

названа именем Феодосия Петровича Кириченко. Это и стало целью его 

работы. 

